
　〈亡女告父母曰婿家貧盍返其所納　鐶以𦔳之誓不再嫁父欲強之遂自縊死鄉人憐之〉王氏

　〈孝貞夫聶顯華疾劇求以身代遂縊死士大夫多壮之以上二人見郡縣舊志〉

　瑞金

國朝謝氏〈名鸞謝學素女㓜許嫁吏目鍾弘子武武侍父㳺宦亡女誓守節始終不渝〉頼氏

　〈名四鍾宗禮妻年十八歸僅二月夫從戌亡四哭之慟曰吾寧死尋自縊家人覺而救之自是矢不二天〉

　〈飬其夫娣之子爲後亦蚤世年七十五卒以上俱見郡舊志〉

　龍南

國朝劉氏〈庠士徐睿妻睿病且革嘱曰宗祀所望於冲子汝善撫之俟其長成聽汝百適劉垂泣誓〉

　〈死不易年二十九守節竟不食言〉王氏〈年二十三歸鍾錠有姙三月夫疾劇嘱曰吾已矣汝産後〉

　〈聽自適王誓死夫亡哀毁踰禮蓬首垢靣婺居三十餘禩節操不渝以上俱見郡舊志〉

